MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 53


It-Tlieta, 7 ta’ Mejju, 2024.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.07 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. Glenn Bedingfield, Segretarju Parlamentari għall-Indafa Pubblika; l-Onor. Graham Bencini; l-Onor. Claudette Buttigieg; l-Onor. Andy Ellul,  Segretarju Parlamentari għad-Djalogu Soċjali;  l-Onor. Alex Muscat; u l-Onor.  Amanda Spiteri Grech kienu preżenti.

Kien hemm preżenti wkoll, u ħa sehem fid-diskussjoni, l-Onor. David Agius.

TALBA

L-Iskrivana qalet it-talba.

MINUTI

Il-Minuti ta’ Laqgħa Nru 52, li saret fit-30 ta’ April 2024, kienu kkonfermati.

KORRISPONDENZA

Dok. 148 – Email datata 2 ta’ Mejju 2024, mibgħuta mill-Uffiċċju Nazzjonali tal-Verifika, b’informazzjoni li ġiet mitluba minnhom f’Laqgħa Nru 52; u
Dok. 149 – Email datata 7 ta’ Mejju 2024, mibgħuta mill-Ministeru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni, b’risposta għal dak li ġie mitlub minnhom f’Laqgħa Nru 52.

INFORMAZZJONI LILL-KUMITAT

Iċ-Chairman informa lill-Kumitat bl-aħħar żviluppi dwar il-parteċipazzjoni ta’ Malta fil-Commonwealth Association for Public Accounts Committees (CAPAC).

DISKUSSJONI DWAR IN-NEFQA TAL-GVERN FIL-QASAM TAL-ISPORT F’DAWN L-AĦĦAR ĦAMES SNIN – KONTINWAZZJONI TAL-INTRODUZZJONI MILL-AWDITUR ĠENERALI

Il-Kumitat irriżuma mit-30 ta’ April 2024 din id-diskussjoni.

Il-Kumitat stieden lis-Sur Charles Deguara, lis-Sur Noel Camilleri, lis-Sinj. Tanya Mercieca, u lis-Sur Orland Bonavia, Awditur Ġenerali, Deputat Awditur Ġenerali, Assistent Awditur Ġenerali u Audit Manager, rispettivament, sabiex jieħdu sehem fid-diskussjoni.

Fil-bidu tad-diskussjoni ngħatat preżentazzjoni mill-Uffiċċju Nazzjonali tal-Verifika. (Dok. 150)

L-Onor. David Agius ippreżenta lill-Kumitat:

Dok. 151 – Kopja ta’ artiklu ppubblikat minn The Shift fis-7 ta’ Mejju 2024 bit-titlu “Deal reached with Bonnici Brothers over €13 million shooting range debacle”;
Dok. 152 – Kopja ta’ artiklu ppubblikat minn The Shift fit-30 ta’ April 2024 bit-titlu “Report confirms shoddy work on €13 million shooting range”;
Dok. 153 – Kopja ta’ Mistoqsija Parlamentari Nru 18518 tal-14-il Leġiżlatura bit-titlu “SportMalta u l-Kuntrattur tax-Shooting Range – Ftehim”; u
Dok. 154 – Kopja ta’ artiklu ppubblikat minn The Shift fil-5 ta’ Ottubru 2022 bit-titlu “German company to be given €1 million to repair its own shooting range work”.

L-Onor. Alex Muscat ippreżenta lill-Kumitat kopja ta’ artiklu ppubblikat minn Malta Today fit-8 ta’ Frar 2018 bit-titlu “Shooting range direct orders needed to complete project in time forshooting world cup, Clifton Grima says”. (Dok. 155)

Matul id-diskussjoni l-Uffiċċju Nazzjonali tal-Verifika ġie mitlub sabiex jibgħat din l-informazzjoni lill-Kumitat:

· X’kienet il-conflicting information li ssemmiet li ngħatat lill-NAO;
· Jekk l-Uffiċċju ngħatax kopja tal-minuti tal-progress meetings imsemmija fil-“key issues”, u jekk iva jistgħux tipprovdu kopja tagħhom lill-Kumitat;
· X’kienet il-korrispondenza li ssemmiet li l-Uffiċċju ma ngħatax risposta għaliha; 
· Jekk l-Uffiċċju daħalx fuq il-mod kif intagħżel il-kuntrattur; u
· L-ismijiet tal-persuni li l-Uffiċċju tkellem magħhom matul l-audit.

Id-diskussjoni dwar dan is-suġġett kienet interrotta u baqgħet aġġornata.

Fit-3.32 p.m. iċ-Chairman aġġorna l-Kumitat għal nhar it-Tlieta, 14 ta’ Mejju 2024, fis-2.00 p.m.

